
Strategi berfikir dalam pendekatan pengajaran merupakan usaha konstruktif yang 

penting. Peranan guru dalam penyampaian standard kurikulum menerusi penerapan 

kemahiran berfikir ini wajar dipertingkatkan. Ini bermatlamat agar murid lebih yakin dan 

tekun untuk mencapai standard pembelajaran yang dihasratkan. Keperluan Falsafah 

Pendidikan Islam yang menekankan kesepaduan ilmu dan amal jua perlu 
direalisasikanoleh guru praperkhidmatan yang menguasai kemahiran berfikir ini. 

Tambahan pula penerapan KBAT ini mampu merintis suasana pembelajaran yang 

relevan dengan tahap pemikiran dan keupayaan murid. Seterusnya dapat 

mengoptimumkan keberhasilan murid yang kreatif, kritis dan inovatif dalam pengajaran 

Pendidikan Islam. Pembangunan kemahiran Insaniah ini jelas memantapkan 

profesionalisme keguruan khususnya guru praperkhidmatan Pendidikan Islam. Guru 

praperkhidmatan yang menerapkan KBAT ini perlu meyakinkan kepada KPM bahawa 

mereka mampu menterjemahkan tahap Penguasaan Pendidikan Islam (TPPI) ke arah 

kemenjadian murid di sekolah. Ini bertepatan dengan usaha Kementerian Pendidikan 

mengimplementasikan anjakan ke 4 iaitu pembangunan profesionalisme guru dalam 

Pelan Pembangunan Pendidikan Malaysia (PPPM). Pengkajian ini merangka beberapa 

persoalan berikutan ketidakselarasan pengajaran sedia ada dengan keperluan pengajaran 
yang menerapkan elemen KBAT yang ada diterapkan di dalam Dokumen Standard 

Kurikulum dan Pentaksiran (DSKP). Kajian rintis dari segi pemerhatian yang telah 

dilakukan menunjukkan sebahagian guru praperkhidmatan ini didapati tidak 

mengaplikasikan teknik dan aplikasi KBAT sepenuhnya dalam perancangan pengajaran 

Pendidikan Islam. Berasaskan fenomena ini pengkaji mengambil inisiatif menyelidiki 

pengetahuan dan disposisi guru praperkhidmatan Pendidikan Islam yang berada dalam 

latihan praktikum di sekolah. Kajian bertujuan meneroka aspek pengetahuan guru 

praperkhidmatan Pendidikan Islam yang perlu ada dan disposisi guru berkaitan KBAT. 

Malah kepelbagaian aras intelek murid yang wujud memerlukan guru pendidikan Islam 

bersedia mengadaptasi Kemahiran Berfikir Aras Tinggi (KBAT) dalam pengajaran agar 

mencapai hasil pembelajaran yang bermakna.  

 

 

Kajian ini menggunakan reka bentuk kajian kes. Seramai 7 pelajar Program Ijazah 
Sarjana Muda Pendidikan dan juga menemubual 5 orang pensyarah yang terpilih sebagai 

data sokongan di Institut Pendidikan Guru Kampus Pendidikan Islam terlibat. Instrumen 

yang digunakan adalah temu bual, pemerhatian berstruktur dan analisis dokumen. 

Rasional pengkajian adalah bertujuan mengenalpasti aspek pengetahuan guru 

Pendidikan Islam dari segi pengetahuan konseptual dan prosedural, diposisi guru 

praperkhidmatan semasa sesi pengajian. Manakala analisis dokumen juga diteliti seperti 

bahan RPH, jurnal refleksi dan dokumen lain yang berkaitan. Nilai kebolehpercayaan 

dan kesahan tema oleh pakar Pendidikan Islam bidang Kualitatif yang dilantik 

menggunakan Cohen Kappa menunjukkan 9.4. Secara keseluruhannya dapatan kajian 

mendapati bahawa penguasaan pengetahuan guru praperkhidmatan Pendidikan Islam 

berkaitan KBAT adalah sederhana dan agak minima. Pengetahuan konseptual yang 

dapat dikenalpasti adalah kandungan DSKP pendidikan Islam yang mengandungi 
elemen KBAT, pendekatan dan teknik, ciri serta sumber pengetahuan KBAT yang perlu 

diterapkan dalam perancangan dan pelaksanaan PdP Pendidikan Islam. Selain itu 

disposisi guru praperkhidmatan Pendidikan Islam yang menjadi sumber motivasi yang 

seharusnya memain peranan penting dalam menerapkan Kemahiran Berfikir Aras Tinggi 

(KBAT) selain pelbagai faktor persekitaran, iklim bilik darjah dan peranan ibu bapa. 

Kajian mendapati GPPI mempunyai kefahaman konseptual namun pengetahuan 

prosedural KBAT masih ditahap sederhana. Walau bagaimanapun ada sebahagian GPPI 

didapati mampu melaksanakan penerapan pemikiran kritis melalui strategi penstrukturan 

pengajaran, penyoalan dan maklum balas. Dapatan mengenai pelaksanaan penerapan ini 

menunjukkan keselarian antara kefahaman guru dengan pelaksanaannya di bilik darjah. 

Kejayaan GPPI melaksanakan proses penerapan pemikiran dalam pengajaran 
dipengaruhi oleh beberapa faktor yang terdiri daripada faktor personal dan faktor 

persekitaran. Namun demikian, kajian turut mendapati GPPI perlu membuat 

penambahbaikan untuk melaksanakan penerapan secara maksima dan berterusan dalam 

pengajaran. Perancangan penulisan RPH seharusnya lebih teratur dan lengkap untuk 

persediaan pengajaran dan proses pengajaran yang bercorak kritis, kekurangan ilmu dan 

kemahiran guru, karakter murid, kemudahan yang terhad serta persekitaran kelas yang 

kurang merangsang pemikiran kritis murid-murid di sekolah. Kajian ini menumpukan 

pengajaran Pendidikan Islam berasaskan pemikiran kritis yang bersifat praktikal dan 

memenuhi keperluan semasa. Di samping itu turut memberikan implikasi terhadap polisi 

melibatkan Kementerian Pendidikan Malaysia, Institut Perguruan (IPG) dan Bahagian 

Pendidikan Guru (BPG) serta implikasi terhadap amalan pihak sekolah dan juga guru. 

Thinking strategies in teaching approaches are an important constructive endeavor. The 

role of teachers in the delivery of curriculum standards through the application of 

thinking skills should be enhanced so that students are more confident and diligent to 

achieve the desired learning standards. In addition, to meet the needs of the Philosophy 

of Islamic Education which emphasizes the integration of knowledge and deeds, 
prospective teachers are the main target who need to master these thinking skills. 

Furthermore, the application of HOTS is able to pioneer a learning environment that is 

relevant to the level of thinking and ability of students. Next to optimize the results of 

creative, critical and innovative students in the teaching of Islamic Education. The 

development of Insaniah skills clearly strengthens the professionalism of teachers, 

especially pre-service teachers of Islamic Education. Pre-service teachers who 

implement this KBAT need to convince the MOE that they are able to translate the level 

of Mastery of Islamic Education (TPPI) towards becoming students in school. This 

coincides with the efforts of the Ministry of Education to implement the 4th shift, namely 

the development of teacher professionalism in the Malaysian Education Development 

Plan (PPPM). A pilot study in terms of observations that has been done shows that some 

of these trainee teachers were found not to apply the techniques and applications of 
HOTS fully in the teaching planning of Islamic Education. Based on this phenomenon, 

the researcher took the initiative to investigate the knowledge and disposition of Islamic 

Education pre-service teachers who are in practicum training in schools. The study aims 

to explore the aspects of knowledge of pre -service teachers of Islamic Education that 

need to have and disposition related to HOTS. In fact, the diversity of intellectual levels 

of students that exists requires Islamic education teachers to be prepared to adapt High 

Order Thinking Skills (HOTS) in teaching in order to achieve the planned learning 

outcomes. 

This study uses a case study design. A total of 7 students of the Bachelor of Education 

Program and also interviewed 5 lecturers selected as supporting data at the Institute of 

Teacher Education Islamic Education Campus were involved. The instruments used 

were interviews, structured observations and document analysis. The rationale of the 

study is to identify aspects of Islamic Education teachers' knowledge in terms of 
conceptual and procedural knowledge, disposition of pre-service teachers during the 

study session. While document analysis is also examined such as RPH materials, 

reflection journals and other related documents. The reliability value and validity of the 

theme by the Qualitative field Islamic Education expert appointed using Cohen Kappa 

showed 9.4. Overall, the findings of the study found that the mastery of knowledge of 

pre -service teachers of Islamic Education related to HOTS is moderate and relatively 

minimal. The conceptual knowledge that can be identified is the content of the DSKP of 

Islamic education which contains elements of KBAT, approaches and techniques, 

characteristics and sources of knowledge of KBAT that need to be applied in the 

planning and implementation of Teaching and Learning Islamic Education. In addition, 

the tendency of Islamic Education pre-service teachers who are a source of motivation 

should play an important role in applying High Order Thinking Skills (HLTS) in addition 
to various environmental factors, classroom climate and the role of parents. The study 

found that GPPI has a conceptual understanding but the procedural knowledge of KBAT 

is still at a moderate level. However, some GPPIs are found to be able to implement the 

application of critical thinking through teaching structuring strategies, questioning and 

feedback. Findings on the implementation of this application show a parallel between 

teachers' understanding and its implementation in the classroom. The success of GPPI in 

implementing the process of applying thinking in teaching is influenced by motivating 

factors consisting of personal factors and environmental factors. However, the study also 

found that GPPI needs to make improvements to implement maximum and continuous 

application in teaching. RPH writing planning should be more organized and complete 

for teaching preparation and teaching process that is critical, lack of knowledge and skills 
of teachers, student character, limited facilities and classroom environment that does not 

stimulate critical thinking of students in school. This study focuses on the teaching of 

Islamic Education based on critical thinking that is practical and meets current needs. It 

also providing implications for policies involving the Ministry of Education Malaysia, 

Institute of Education (IPG) and Teacher Profesionalisme Division (BPG), implications 

for school practices and also a teacher. 

BAB 1 

1 PENDAHULUAN 

1.1 Pengenalan  

Bab ini membincangkan tentang latar belakang kajian, penyataan masalah, objektif dan 

persoalan kajian. Pernyataan masalah kajian akan mengupas tentang faktor-faktor 

kemahiran berfikir aras tinggi daripada aspek pengetahuan dan disposisi guru 

praperkhidmatan Pendidikan Islam. Di samping itu, kepentingan kajian mengenai 

penerapan kemahiran berfikir aras tinggi yang meliputi komponen daripada aspek 

perancangan, pelaksanaan dan refleksi pengajaran. Seterusnya bab ini juga 
membincangkan secara terperinci tentang definisi operasional yang berkaitan setiap 

pembolehubah termasuk dalam kajian pengkajian ini. 

1.2 Latar Belakang Kajian 

Transformasi pembangunan profesion keguruan mampu meningkatkan tahap kualiti 
pengajaran guru. Essi Ryymin (2018) menegaskan bahawa salah satu kunci utama yang 

penting dalam strategi transformasi pendidikan iaitu pembangunan sekolah dan 

pendidikan guru. Kerangka dan teras pendidikan guru yang meliputi kompetensi dan 

tahap profesionalisme inilah yang seharusnya menjadi tumpuan utama. Malah mampu 

menguasai standard keguruan yang perlu dibangunkan merentas nilai, kemahiran dan 

disposisi (Devos, A., 2010). 

Mohd Majid Konting (2016) menegaskan hala tuju pengajaran guru perlu diterajui 

kecemerlangannya agar menghasilkan kualiti pembelajaran. Namun, fokus terhadap 

kualiti latihan dan pembangunan guru praperkhidmatan dan kursus guru dalam 

perkhidmatan kurang dititikberatkan (Mohd. Majid, 2013a, 2016a, Thomas and Brown, 

2011). Inisiatif pembangunan guru seharusnya menjadi antara agenda utama (Kamarul 

(2021; Nor Hayati, et al, 2015) melonjak ke arah kecemerlangan.  

Asas pengkajian ini bertitik tolak daripada keperluan murid dan proses kemenjadian 
mereka. Kesemua kemahiran yang dinyatakan merupakan sebagai persediaan untuk 

memenuhi aspirasi utama murid sebagaimana yang tersurat dalam PPPM 2013-2025: 

 

"Setiap murid belajar cara untuk memperoleh ilmu pengetahuan sepanjang 

kehidupan mereka (menerapkan perasaan ingin tahu dan mengamalkan 

pembelajaran sepanjang hayat) untuk membolehkan murid 

menghubungkan pelbagai disiplin ilmu. Lebih penting lagi, dalam 

ekonomi berasaskan pengetahuan, mereka mencipta ilmu yang baharu. 

Setiap murid perlu menguasai pelbagai kemahiran kognitif termasuk 

penyelesaian masalah, penaakulan dan pemikiran kreatif dan 

inovatif. 

(Sumber: Ringkasan Eksekutif PPPM 2013-2025, hlm El 6.) 

 

 

Petikan di atas menunjukkan kepentingan mengembangkan kemahiran berfikir dalam 

interaksi seseorang murid kerana ia membolehkan mereka memahami, menilai dan 
mengaplikasikan maklumat dan pengetahuan yang diterima dalam pelbagai situasi demi 

menghadapi cabaran termasuklah Revolusi Industri 4.0. Kewujudan keperluan 

kemahiran abad ke 21 ini jelas menjadikan murid menjadi pelapis generasi yang perlu 

menguasai kemahiran kreatif, kritis dan inovatif.  

1.2.1 Pelaksanaan Kemahiran Berfikir dalam Standard Kurikulum 

Kedudukan kemahiran berfikir dalam Standard Kurikulum Kebangsaan mempunyai 

enam tunjang wajar difahami kerana ianya merupakan domain utama yang menyokong 

antara satu sama lain dan disepadukan dengan pemikiran kritis, kreatif dan inovatif. 

Kesepaduan ini bertujuan membangunkan modal insan yang menghayati nilai-nilai 

murni berteraskan keagamaan, berpengetahuan, berketerampilan, berpemikiran kritis 

dan kreatif serta inovatif sebagaimana yang digambarkan dalam Rajah 1.1 Kurikulum 

Pendidikan Islam digubal berdasarkan 6 tunjang kerangka KSSR. 

 

Rajah 1.1 : Kerangka Kurikulum Kebangsaan 

(Sumber: Kementerian Pendidikan Malaysia 2017) 

Kerangka Kurikulum yang mengandungi kemahiran berfikir ini merupakan elemen 

penting bagi mengupayakan insan seimbang dalam penyampaian kurikulum. Penerapan 

kemahiran berfikir yang dikuasai guru sehingga hari ini penting bagi menghasilkan 

murid yang mempunyai pemikiran kritikal sebagaimana tuntutan PPPM (Kementerian 

Pendidikan Malaysia, 2015). Inisiatif PPPM 2013-2025 yang digubal menerusi 
Pembudayaan Kemahiran Berfikir Aras Tinggi dalam Pembelajaran Abad ke-21 yang 

menjadi teras kualiti dan kompetensi profesional guru sewajarnya mampu merencanakan 

persekitaran pembelajaran aktif melalui penguasaan KBAT dalam kalangan guru 

(PADU, 2020). Jelaslah bahawa inti pati dan kerangka ini mampu menyemarakkan usaha 

guru menjadikan murid mampu memiliki pemikiran kritis, kreatif dan inovatif. 

Kurikulum Standard juga telah mengintegrasikan kemahiran berfikir dalam subjek 

pendidikan Islam dengan mewujudkan tahap penguasaan tertentu untuk pengukuran dan 

membuat pentaksiran (Dokumen Standard Kurikulum Pentaksiran, 2018). Dokumen 

standard tersebut menjelaskan kemahiran berfikir telah diletakkan dalam standard 

prestasi menunjukkan beberapa tahap penguasaan sebagaimana Indeks Kemenjadian 

Murid (Bahagian Pembangunan Kurikulum, 2017).  

Manakala Jadual 1.1 pula menunjukkan tahap penguasaan kemahiran Pendidikan Islam 
yang diadaptasikan sebagai standard prestasi melalui pentaksiran tertentu khusus bagi 

subjek Pendidikan Islam. 

Jadual 1.1 : Pernyataan Umum Tahap Penguasaan Kemahiran Pendidikan Islam 

(KSSR) 

 
Tahap 

Penguasaan 
Tafsiran 

Ilmu  Murid dapat mengetahui asas pengetahuan, kemahiran dan nilai dalam setiap 

kandungan yang dipelajari mengikut keupayaan masing-masing 
Amali  Murid dapat menjelaskan konsep atau menggunakan pengetahuan, kemahiran 

dan nilai secara praktik dalam setiap kandungan yang dipelajari mengikut 
keupayaan masing-masing 

Amalan Murid dapat menjelaskan konsep atau mengaplikasikan pengetahuan, 
kemahiran dan nilai dalam setiap kandungan yang dipelajari mengikut 
keupayaan masing-masing 

Iltizam  Murid berkebolehan menghuraikan dan mengaplikasikan pengetahuan, 

kemahiran dan nilai dalam setiap kandungan secara bersungguh-sungguh dan 
bertanggungjawab melaksanakan dalam kehidupan harian. 

Penghayatan Murid dapat memberikan justifikasi dan istiqamah dalam tindakan dalam 
kehidupan harian berdasarkan pengetahuan, kemahiran dan nilai daripada 
kandungan yang dipelajari. 

Pembudayaan Murid berkebolehan merumuskan pengetahuan, mengaplikasikan kemahiran 
dan nilai daripada kandungan yang dipelajari dalam bentuk perubahan tingkah 
mempamerkan ciri-ciri kepimpinan sebagai orang yang bertaqwa dan boleh 

dicontohi atau boleh membimbing orang lain 
[Sumber: Dokumen Standard Pembelajaran dan Pentaksiran (DSKP) Pendidikan Islam (Bahagian 

Pembangunan Kurikulum, 2017)] 

Senario tahap penguasaan seperti jadual 1.1 di atas menunjukkan bahawa guru perlu 

sentiasa merangsang daya kognitif murid. Namun sejauh manakah golongan guru 

praperkhidmatan ini mampu mengaplikasi KBAT dalam pengajaran di dalam kelas? 

Adakah mereka cukup terlatih dan bersedia dari segi pengetahuan dan kemahiran 

pemikiran aras tinggi untuk mengaplikasikan KBAT dalam pelbagai situasi dan 
permasalahan semasa. Adakah kursus yang diterima di IPG mampu merangsang mereka 

melaksanakan pengajaran yang berasaskan KBAT. Rosnani Hashim (2018) menyatakan 

bahawa kesediaan guru praperkhidmatan inilah merupakan faktor penting dalam 

menentukan kejayaan penerapan kemahiran berfikir aras tinggi berbanding faktor-faktor 

lain. 

Penerapan KBAT dalam Pendidikan Islam juga memerlukan guru yang dapat 

memastikan hasil dan objektif pembelajaran tercapai. Penerapan KBAT inilah juga yang 

mampu melonjak tahap penguasaan kemahiran Pendidikan Islam sehinggalah ke 

peringkat penghayatan dan pembudayaan. Ini memerlukan guru bukan sahaja memiliki 

ilmu pengetahuan tentang kandungan isi pelajaran yang mendalam malah juga 

kecenderungan, pemikiran, sikap dan perwatakan atau kualiti guru yang par excellence. 

Oleh itu strategi pengajaran guru dan kapasiti pembelajaran perlu diintegrasikan dengan 

aplikasi KBAT.  

Namun terdapat hasil analisis keperluan oleh Bahagian Pembangunan Kurikulum (2012) 

menunjukkan bahawa kemahiran berfikir aras tinggi dalam kalangan guru dan murid 

pada tahap rendah. Malah Laporan Kajian Keperluan oleh Perunding Kestrel Education 

(UK) dan 21 Century Schools (USA) yang dibentangkan di KPM pada 2 November 2011 

dalam laporan (Kementerian Pendidikan Malaysia, 2014) juga mendapati bahawa 

pemikiran aras tinggi dalam kalangan guru dan murid di Malaysia masih rendah.  

Kajian Keberkesanan Kurikulum Pendidikan Islam bagi Menghadapi Cabaran Masa kini 

(2018) telah menganalisis tiga faktor yang dikenal pasti ialah (i) Pembelajaran 

berpusatkan guru (Purata Min 3.95) (ii) Soal jawab inkuiri (Purata Min 3.61) dan (iii) 

Pembelajaran berpusatkan murid (Purata Min 3.15). Jelas menunjukkan bahawa guru 
kerap menggunakan kaedah pengajaran berpusatkan guru seperti memberi nota, 

bersyarah, membaca buku teks. Dapatan ini menunjukkan sebahagian besar guru masih 

mengekalkan pembelajaran tradisional dan tidak mengoptimumkan penggunaan 

kemahiran berfikir.  

Pelaksanaan pendekatan yang menerapkan KBAT dalam kalangan murid melibatkan 

peranan guru yang sangat signifikan. Wujud pelbagai manfaat dalam pembelajaran 

berunsurkan KBAT mampu menjadi landasan yang memangkinkan proses kemenjadian 

murid ke arah yang lebih baik. Penerapan KBAT merupakan wadah yang mampu 

membawa ke arah peringkat yang lebih tinggi dalam proses kemenjadian murid semasa 

penyampaian kurikulum oleh guru. Justeru pengajaran yang dijalankan untuk 

diadaptasikan dengan pentaksiran yang diselaraskan dengan Indeks Kemenjadian Murid 

Pendidikan Islam (BPK, 2017) seperti rajah 1.2 di bawah; 

               PEMBUDAYAAN 

5               PENGHAYATAN 

4      ILTIZAM 

3     AMALAN 

2   AMALI 

1 ILMU         

    A  R  A  S 

Mengetahui       Memahami       Mengaplikasi       Menganalisis       Menilai       Mencipta  

 

Rajah 1.2 : Indeks Kemenjadian Murid Pendidikan Islam (BPK, 2017) 

 
 

Berdasarkan rajah 1.2, indeks kemenjadian yang dijadikan penanda aras semasa proses 

PdP Pendidikan Islam ini melibatkan pelbagai aras kognitif dalam kalangan guru. 

Semakin tinggi aras kemenjadian semakin tinggi cabaran intelektual, emosi dan 

ruhaniyah yang perlu guru terapkan dalam pengajaran Pendidikan Islam. Pendekatan 

pengajaran pendidikan Islam ingin menunjukkan setiap murid sebenarnya dinilai dan 

dilihat segi usaha, ikhtiar dan tahap ingin tahu serta motivasi dalaman bukan semata-

mata hasil pembelajaran yang dirancang. Proses penerapan kemahiran berfikir ini akan 

lebih signifikan apabila guru bertindak mengutamakan aktiviti pembelajaran berpusat 

murid berlandaskan skala indeks tersebut.  

Konstruk kemahiran berfikir memerlukan guru untuk menyediakan aktiviti yang 

mencabar minda murid disamping mendorong minat murid membuat penerokaan dan 
perbincangan secara terancang dan teratur. Menurut panduan dalam KBAT Aplikasi di 

sekolah Kementerian Pendidikan Malaysia, (2014) menyatakan ciri-ciri guru yang 

mengaplikasikan KBAT berperanan sebagai pemudah cara, melibatkan murid secara 

aktif semasa PdP, menggalakkan murid memberi pandangan, mempelbagaikan bahan 

rangsangan berfikir dan menggalakkan aktiviti inkuiri, perbincangan, penerokaan 

mendalam, pembelajaran berasaskan projek dan kolaboratif (Kementerian Pendidikan 

Malaysia, 2014). Kajian yang mengkaji persepsi dan pengaruh guru melalui kepercayaan 

dan amalan mereka mempunyai kesan kepada pencapaian murid (Bakar, 2013; Othman, 

2014; Ghassan, 2015). Jelas menunjukkan bahawa guru perlu meluaskan sudut 

pemikiran dalam pengajaran yang memberi kesan kepada pencapaian murid dan 

kemenjadian mereka. 

6 

Kajian lepas menunjukkan bahawa sikap dan kemahiran yang dimiliki oleh guru yang 

mengajar menjadi faktor yang menggalakkan murid dapat melibatkan diri secara aktif 

dalam kelas (Nur Safra, 2021;  Anuar Ahmad & Nelson Jinggan, 2015; Nor Hayati et al, 

2015). Kajian Unit Pelaksanaan & Prestasi Pendidikan PADU (2015) mendapati bahawa 

peranan guru wajar ditambahbaik sebagai pemudah cara yang bijak mengatur dan 
mengawal situasi bagi melaksanakan pelbagai aktiviti berpusatkan murid, menyediakan 

aktiviti yang dapat mencabar minda murid dan penyoalan aras tinggi secara berperingkat 

bagi mendorong murid untuk memberi pandangan serta membuat pengkajian dan 

membuat penerokaan secara terancang dan berstruktur. 

Pengkajian tentang penerapan KBAT dalam pengajaran Pendidikan Islam menawarkan 

pendekatan dan kaedah pengajaran dan pembelajaran yang efektif. Objektif dan hasil 

pembelajaran pendidikan Islam mampu menghasilkan generasi yang berfikiran kritis, 

inovatif dan kreatif sebagai agen perubahan bangsa dan negara. Namun, persoalannya 

bagaimana seseorang guru yang terlatih mampu menguasai ciri-ciri tersebut jika 

kesediaan, kepercayaan kendiri dan kematangan pemikiran tidak dihayati atau diteroka 

sepenuhnya. Justeru guru praperkhidmatan yang dididik mempunyai ruang untuk 

bersedia dan berusaha  bagi menambah baik dengan menggunakan pendekatan 

pengajaran yang betul dan relevan. 

Proses pengajaran dan pembelajaran Pendidikan Islam sewajarnya mengutamakan 

kemahiran berfikir aras tinggi yang direncanakan oleh guru kepada murid. Proses yang 

melibatkan pelajar berupaya mengaplikasikan pengetahuan, nilai dan kemahiran dalam 

membuat penaakulan, refleksi bagi menyelesaikan masalah, membuat keputusan, 

berinovasi dan berupaya menghasilkan idea-idea baharu (Zulkifley & Asraf, 2014). Guru 

perlu berusaha untuk memberikan rangsangan bagi mewujudkan keberkesanan 

pembelajaran melalui pelbagai cara pembelajaran yang menarik (Yee M., H., Jailani M. 

Y., Widad O., Razali H., Tee Tze Kiong, 2010). Malah mata pelajaran Pendidikan Islam 

banyak menggunakan amalan pengajaran guru bercorak tradisional. (Norliza Hussin, 

Rasul, Mohamad Sattar and Abd. Rauf, Roseamnah, 2013). 

Pelaksanaan pengajaran yang bermakna dan mendalam terutama mata pelajaran 

Pendidikan Islam yang berasaskan KBAT bersifat strategik dan berhikmah. 

Keberkesanan berfikir aras tinggi melibatkan kemampuan guru untuk mengaplikasikan 

ilmu pengetahuan, kemahiran dan nilai dalam membuat penaakulan dan refleksi bagi 

menyelesaikan masalah, membuat keputusan, berinovasi dan berupaya mencipta 

sesuatu. Strategi pelaksanaan pengajaran pendidikan Islam memerlukan keupayaan guru 

malah disposisi guru terutama kecenderungan pemikiran kritis (Ghadi, I. N., Bakar, K. 

A., & Njie, B., 2015). KBAT merujuk kepada kemahiran mengaplikasi, menganalisis, 

menilai dan mencipta yang ditekankan secara teliti dalam setiap mata pelajaran di 

sekolah. KBAT didefinisikan oleh Kruger, K (2013) dengan melibatkan pembentukan 

konsep, pemikiran kritikal kreatif dan penyelesaian masalah, perwakilan mental, 

penggunaan peraturan, penaakulan dan pemikiran logikal.  



© C
OPYRIG

HT U
PM

 

 

7 

Tambahan pula guru memainkan peranan dalam usaha memupuk, menerapkan serta 

menggabungjalinkan pemikiran aras tinggi dalam kalangan murid. Keberkesanan 

pengajaran guru amat berkait rapat dengan garapan inti pati dan falsafah Pendidikan 

Islam itu yang memerlukan penguasaan kemahiran berfikir (Yahya Othman, 2014). 

Kepentingan menterjemahkan objektif dan hasil pembelajaran yang selari dengan situasi 

murid mampu melahirkan kesan yang boleh dihayati. (Azizah,1999; Al Kaylani, 2005; 

Seri Hayati, 2010; Abdul Salam Yusuf, 2010; Khadijah &Tengku Norhayati, 2011, 

Syaubari, 2018). Aspek penguasaan kemahiran berfikir kalangan guru Pendidikan Islam 

meliputi integrasi ilmu dan nilai dan amalan inilah yang seharusnya diterjemahkan 

secara efektif.  

Usaha memantapkan penguasaan ini penting kerana walaupun kemahiran berfikir aras 

tinggi yang ditafsirkan sebagai ‘pencetus hikmah’ dalam proses pengajaran dan 

pembelajaran Pendidikan Islam (Rosnani Hashim, 2018), namun senario sebenar 

pengajaran dan pembelajaran Pendidikan Islam yang berlaku di dalam bilik darjah sangat 
berbeza daripada yang sepatutnya kerana masih lagi bersifat tradisional iaitu berpusatkan 

guru. Pengajaran dan pembelajaran pendidikan Islam seharusnya melibatkan proses 

menaakul sesuatu yang menjadi tunjang pengisian ilmu dan amal. Guru 

bertanggungjawab untuk merangsang daya intelektual, emosi, kerohanian dan 

penghayatan ke arah pembelajaran bermakna murid melalui pelaksanaan kemahiran 

berfikir aras tinggi. Keperluan kemahiran pemikiran ini dikatakan selari dengan proses 

menaakul yang sangat penting semasa proses pengajaran dan pembelajaran Pendidikan 

Islam untuk mencapai objektif pembelajaran yang ditetapkan. Proses pengajaran dan 

pembelajaran Pendidikan Islam akan lebih berkesan apabila penguasaan guru terhadap 

menerapkan kemahiran berfikir secara holistik yang optimum dalam pengajaran (Ab 

Halim dan Mohamad Khairul Azman Ajuhary, 2010). 

Dapatan kajian Ab Halim Tamuri & Siti Muhibah Haji Nor (2015) dalam kajiannya, 

menunjukkan pada pandangan pelajar, guru Pendidikan Islam dengan nilai (r=.477, 

sig.=.000) dilihat mampu memberi pengaruh yang sangat positif dalam membentuk 

penghayatan Islam mereka. Pencerahan subjek pendidikan Islam yang turut menuntut 

murid memahami secara meluas dan kompleks. Kesukaran memahami konsep tanpa 

mengaitkan dengan analogi yang bertepatan dan sesuai akan menyebabkan kesukaran 

untuk mengaplikasi nilai yang ditekankan apalagi aras penghayatan. Sesuatu ilmu itu 
akan mudah difahami jika guru bijak menyusun atur kaedah dan proses pembelajaran 

yang sesuai  dengan mengikut tahap perkembangan murid.  

Peri pentingnya bidang-bidang pembelajaran diolah dan disampaikan dengan berkesan 

melalui cara yang lebih menarik dan sentiasa dikaitkan dengan pelbagai aspek ilmu. 

Garapan ilmu akidah yang menunjangi tingkahlaku ibadah murid harus diukur dengan 

tahap ilmu akhlaknya. Begitu juga dengan pemahaman ayat dan dalil harus dinaungi oleh 

penceritaan dari beberapa kisah Sirah yang mengukuhkan lagi pembuktian sebagai 

muslim sejati. Strategi kepelbagaian kaedah dalam pengajaran bertujuan untuk 

mempengaruhi segala aspek dalam diri individu ke arah pembentukan kognitif, afektif 

dan psikomotor pelajar untuk membentuk perubahan diri yang lebih positif dan 

merangsang perkembangan diri murid secara optimum (Tengku Sarina Aini Tengku 

Kasim, 2008).  

Ini bermakna bukan sahaja kepelbagaian pendekatan pengajaran perlu dipertingkatkan, 

malah dimensi baharu dan kesalingkaitan pengajaran guru yang kreatif dan inovatif juga 

mampu menghasilkan kesan mendalam (Muhammad Faizal A. Ghani & Julie Williams, 
2014; Mohd Burhan N., Tamuri A H, & Mohd Nordin N. 2016). Pendekatan ini mampu 

mengubah dan membangunkan diri sendiri agar mempunyai daya fikir yang cemerlang, 

berakhlak mulia, bersefahaman dan bersatu padu. 

Penguasaan ilmu dalam Pendidikan Islam memerlukan bimbingan dan tunjuk ajar secara 

interaktif dan talaqqi guru yang mengajar. Proses pengajaran dan pembelajaran 

Pendidikan Islam juga mengambil kira aspek pemahaman yang mendalam sehinggalah 

wujud penghayatan yang berterusan. Jelas menunjukkan bahawa keperluan yang 

mendesak dalam kalangan guru yang mampu, berkualiti dan bersedia dengan pelbagai 

strategi pedagogi yang menyebatikan unsur taakulan dan pemikiran yang tinggi amat 

diperlukan ( Moosa et al, 2020; Madhuri, Kantamreddi dan Prakash Goteti, 2012b). Hal 

ini juga disokong oleh Ab Halim Tamuri Mohammad Faiz Ismail & Kamarul Azmi 

Jasmi (2012) yang menyatakan bahawa guru yang kreatif, inovatif serta berupaya 
menggunakan kaedah pengajaran dan pedagogi kandungan yang bersesuaian bukan 

sahaja mampu memberi kesan positif terhadap prestasi pelajar, malah ia dapat menjana 

pemikiran yang kritis dan kreatif, mewujudkan suasana pembelajaran yang ceria dan 

menggalakkan pelajar untuk menguasai ilmu ke arah penghayatan yang lebih sempurna.  

Manakala kajian Giroux (1988) yang bertajuk The Teacher as Intellectuals: Toward a 

Critical Pedagogy of Learning, beliau menyatakan bahawa pendidik yang efektif 

berperanan sebagai transformative intellectuals’ yang menghubungkaitkan realiti 

dengan ilmu yang disampaikan. Mereka berperanan bukan hanya sebagai agen yang 

membentuk kandungan pengetahuan, tetapi menjadi pemangkin pemikiran ideal yang 

terkandung dalam kurikulum kandungan (Shulman, 2004). Justeru keberkesanan 

pendidikan Islam haruslah dilengkapi dengan perwatakan, penampilan dan keperibadian 
guru yang mempunyai tahap pengamalan ilmu Islam yang boleh dicontohi dan diteladani 

oleh muridnya. Justeru pengajaran guru pendidikan Islam harus dilengkapi dengan 

kemahiran berfikir aras tinggi bagi mengintegrasikan strategi, pendekatan, kaedah dan 

teknik yang bersesuaian dan bertepatan dengan isi dan objektif pembelajaran.  

1.2.2 Profesionalisme dan Disposisi Guru 

Tujuan utama program pendidikan guru yang berkualiti seharusnya mampu 

menghasilkan guru yang terbaik, iaitu memiliki profesionalisme dari segi kemahiran, 

ilmu pengetahuan dan sikap (Jonathan  et al, 2020). Program latihan perguruan yang 

peka dengan tuntutan industri dan teknologi masa kini mampu menambahbaik bidang 

keguruan bagi menangani pelbagai ketidaktentuan arus cabaran untuk menjadi agen 

perubahan dalam masyarakat (Kamarul 2021; Abd. Rahim Abd. Rashid, 2000). 

Persoalan yang perlu diatasi melibatkan dasar yang penting dalam persediaan guru 

praperkhidmatan yang mampu menyiapkan diri dengan tuntutan profesionalisme 

keguruan. Justeru, segala keperluan dan usaha untuk meningkatkan pengetahuan, 

kemahiran dan kecekapan dalam KBAT yang disepadukan dalam setiap aspek PdP 

perlulah dititikberatkan semasa latihan perguruan lagi. Seterusnya, keberkesanan guru 

Pendidikan Islam yang berkualiti mampu menepati keperluan pendidikan abad ke 21. 

Menurut Laporan Profesionalisme Guru (2013) daripada penilaian yang dilakukan ke 

atas aspek-aspek kualiti Pengajaran dan Pembelajaran Standard 4: Pembelajaran dan 

Pengajaran, iaitu aspek-aspek 4.1 hingga 4.9 (penglibatan murid, penguasaan 

pembelajaran murid, hasil kerja murid, perancangan dan persediaan guru, kaedah 

penyampaian, kemahiran komunikasi, penggunaan sumber pendidikan, penilaian dan 

teknik penyoalan), didapati sebanyak 30% masih berada pada skor memuaskan dan ke 

bawah, manakala teknik penyoalan yang digunakan oleh guru di dalam bilik darjah 

hanyalah berbentuk soalan aras rendah dan kurang mengaplikasikan KBAT dengan 

mencabar pemikiran kreatif dan kritis murid. 

Seseorang guru mestilah memiliki elemen kompetensi yang terbaik seperti menguasai 

kandungan subjek yang diajar. Selain itu mereka juga perlu menguasai pengetahuan 

pedagogi, berupaya memilih sumber pengajaran, mampu mempelbagaikan strategi 
pengajaran, mempunyai kemahiran teknologi, kemahiran komunikasi yang baik dengan 

pelajar serta mempunyai sikap yang positif seperti bermotivasi dan berkeyakinan (Anuar 

Ahmad & Nelson Jinggan, 2015). Proses pengajaran dan pembelajaran dapat dilihat 

dengan mengambil kira aspek pemahaman mendalam sehinggalah wujudnya 

penghayatan secara berterusan. Oleh itu, guru pelatih perlu memastikan diri 

melengkapkan karakter tersebut dengan penuh komitmen.  

Pencapaian akademik, ketrampilan keguruan dan sahsiah diri, penguasaan pedagogi 

serta kemahiran insaniah yang baik boleh menjadi medan bench mark (Noriati Rashid, 

Boon & Wong, 2010). Tahap pencapaian mereka semasa melaksanakan sesi latihan 

mengajar ini menjadi kayu ukur tahap pemikiran aras tinggi mereka dalam bilik darjah 

(Boon, 2008). Kemahiran berfikir aras tinggi perlu menjadi pelengkap ketiga-tiga unsur 
tersebut untuk memastikan penguasaan kecemerlangan guru praperkhidmatan dalam 

bidang tersebut sebelum mempraktikkannya di sekolah yang sebenarnya kelak.  

Manakala kualiti diri guru berasaskan disposisi pemikiran mampu membangunkan 

karakter guru yang baik. Ini diperjelaskan lagi dalam kajian Kassim Tusin (2010) yang 

menjalankan kajian di sekolah menengah di Sabah. Kajian kualitatif beliau ini mendapati 

bahawa mendapati  bahawa terdapat tiga kategori kualiti guru pendidikan Islam yang 

utama iaitu, pengetahuan, personaliti dan kemahiran berfikir guru yang bijak dan mampu 

mempertimbangkan segala persoalan dan menguasai situasi semasa.  

Selain itu, guru juga perlu bersedia dari segi disposisi pemikiran dengan mengadaptasi 

segala perubahan untuk melaksanakan penerapan KBAT (Fatma Saçli Uzunöz, Gökçe 

Erturan-İlker, Yunus Arslan, Giyasettin Demirhan (2018). Jelas penguasaan 

pengetahuan guru praperkhidmatan berkaitan mata pelajaran dan pedagogi boleh 

dikatakan masih awal untuk dinilai.  

Bagi mencapai hasrat melatih golongan guru yang berkebolehan berfikir pada aras 

tinggi, mereka juga harus berupaya berfikir pada aras pemprosesan kognitif yang lebih 

tinggi semasa pelaksanaan kerja kursus (Madhuri, Kantamreddi dan Prakash Goteti, 
2012b). Untuk tujuan itu, sekurang-kurangnya 80% daripada tugasan harus mempunyai 

unsur KBAT (Institut Pendidikan Guru Malaysia, 2014). Pada masa kini, pelaksanaan 

pentaksiran kerja kursus diperluaskan dengan elemen KBAT mulai tahun 2012 dan 

dikemaskini pada tahun 2018 (Institut Pendidikan Guru Malaysia, 2019).  

Justeru, pembangunan dan latihan keguruan pada keseluruhannya perlu 

mengintegrasikan budaya 6 C iaitu kreativiti, kritis, kolaboratif, konstruktivisme, 

komunikasi dan kewarganegaraan secara sistematik dan integratif. Indikator 

kecemerlangan berdasarkan pencapaian akademik sepanjang pengajian selama 8 

semester juga menjadi kayu ukur tahap penguasaan guru praperkhidmatan berkenaan 

tahap pengetahuan pemikiran aras tinggi mereka Jelas, guru praperkhidmatan harus 

mengupayakan kemahiran berfikir aras tinggi yang baik dalam setiap tugasan dan 

tanggungjawab yang diberikan. 

1.2.3 Persediaan Guru Praperkhidmatan terhadap Pelaksanaan Kemahiran 

Berfikir  

Newman (1991) menyatakan bahawa terdapat tiga elemen penting untuk menguasai 
kemahiran berfikir secara efektif melalui disposisi pemikiran, pengetahuan dan 

kemahiran. Langkah KPM secara eksplisit adalah memantapkan kesediaan guru 

praperkhidmatan merupakan pelan tindakan strategik ke arah memperkasakan bidang 

keguruan. Oleh itu guru praperkhidmatan perlu sentiasa mengemas kini tahap 

pengetahuan kandungan kurikulum, pengetahuan pedagogi terkini berkaitan KBAT 

supaya kekal relevan dengan keperluan semasa dan masa hadapan. Selain itu guru juga 

perlu bersedia dengan dari segi disposisi pemikiran untuk mengadaptasi segala 

perubahan untuk melaksanakan penerapan KBAT (Fatma Saçli Uzunöz, Gökçe Erturan-

İlker, Yunus Arslan, Giyasettin Demirhan (2018). Penguasaan pelbagai pengetahuan 

guru praperkhidmatan berkaitan mata pelajaran dan pedagogi boleh dikatakan masih 

awal untuk dinilai. Namun sebagai guru pelatih peluang memantapkan disposisi 

pemikiran dan memiliki kemahiran tertentu seperti KBAT boleh dikuasai dan 

dimantapkan dalam tempoh latihan.  

Namun aspek persediaan ilmu guru praperkhidmatan dari segi pengetahuan dan 

kecenderungan yang bersifat jatidiri  perlu diselidiki dan difahami agar pembangunan 

kemahiran profesionalisme ini jelas mampan dalam diri mereka. Jelas segala aktiviti 

kemahiran berfikir harus dibudayakan di peringkat praperkhidmatan dan seterusnya 

mereka dapat memantapkan kemahiran berfikir aras tinggi melalui pengalaman 

pembelajaran (Paul, 1995). Seterusnya, guru praperkhidmatan mampu menampilkan 

kepercayaan kendiri dan nilai bagi menghasilkan keputusan yang baik dan pencapaian 

kemahiran pengajaran yang berkualiti. (al Qiyamah,75: 16-17; al Ghazali t.t; Abdullah 

Ishak, 1995). Justeru, pengkajian secara berterusan menerusi komponen latihan 

mengajar dalam mengaplikasikan kaedah dan strategi pengajaran yang menerapkan 

kemahiran berfikir aras tinggi perlu dilaksanakan. 

Kajian mendapati wujud perbezaan yang signifikan secara statistik dalam aspek 
pengetahuan, kemahiran dan sikap terhadap pengajaran pembelajaran berbanding 

pengajaran KBAT. Guru-guru didapati mengajar tanpa menyebatikan KBAT 

(Rajendran, 2001). Dapatan ini disokong oleh pendapat Ruf (2005) iaitu mengetahui 

subjek yang diajar tidak mencukupi untuk mengajar dengan baik. Pengajaran yang 

berkesan bermula dengan pemahaman tentang pembelajaran, kemahiran tentang 

penyampaian isi kandungan dan sikap positif terhadap apa yang diajar dan pembelajaran 

melibatkan fakta atau keterangan yang meliputi kefahaman konseptual. 

Daripada dapatan kajian yang dijalankan jelas menunjukkan bahawa guru-guru 

mengetahui istilah, konsep dan definisi mengenai kemahiran berfikir kritis, namun guru-

guru cenderung mempunyai kefahaman yang sempit. Bagaimanapun, dapatan kajian ini 

berbeza dengan kajian Scriven dan Paul (2007) dan Stapleton (2011) yang mendapati 

tahap pengetahuan guru terhadap pemikiran kritis adalah rendah kerana guru-guru yang 

dikajinya tidak mempunyai konsep yang komprehensif mengenai maksud pemikiran 

kritis. Terdapat beberapa kekangan yang menyebabkan guru-guru kurang 

mempraktikkan kemahiran berfikir aras tinggi dalam pengajaran. Antaranya ialah 

kekangan masa, kesibukan guru dengan pelbagai tugas dan aktiviti serta fokus guru 

untuk menghabiskan sukatan pelajaran. Pendapat ini disokong oleh Omardin (1999) 

yang menunjukkan bahawa kerja secara kumpulan didapati berupaya membangunkan 

kemahiran berfikir termasuk perbincangan pelajar dan menangani isu kekangan masa. 

Analisis deskriptif menunjukkan bahawa penguasaan kemahiran guru Pendidikan Islam 

terhadap penerapan KBAT berada pada tahap tinggi (Muhammad Talhah Ajmain et al, 
2018). Walau pun secara keseluruhannya, guru-guru Pendidikan Islam telah 

mempraktikkan kemahiran dan elemen-elemen KBAT dalam pengajaran dan 

pembelajaran Pendidikan Islam. Namun dapatan kajian ini juga mendapati guru-guru 

Pendidikan Islam kurang melontarkan dan mengemukakan soalan-soalan yang terbuka 

kepada murid. Seharusnya guru harus bersiap sedia lebih awal dengan merancang 

terlebih dahulu soalan-soalan yang ingin dikemukakan kepada murid ketika proses 

pengajaran dan pembelajaran. Justeru persediaan guru berkenaan kemahiran penyoalan 

dan merancang teknik penyoalan dan menggubal harus digiatkan semasa latihan 

praktikum di sekolah. Kesediaan guru dari aspek kemahiran ini boleh dipertingkatkan 

dengan guru mempelbagaikan teknik-teknik menjawab soalan dan latih tubi dengan 

menerapkan KBAT supaya merangsang murid bergiat aktif dan berfikir aras tinggi.  

1.3 Pernyataan Masalah  

Pencetus awal yang mendorong pengkajian adalah wujud ketidakselarasan antara 

pengajaran berasaskan KBAT dengan keupayaan dan kemahiran guru sedia ada. 

Kajian Othman et al (2021) mendapati guru Pendidikan Islam menyampaikan 

pengajaran menggunakan 80 % kaedah kuliah dan syarahan dalam masa yang 

diperuntukkan. Terbukti juga dalam Laporan kajian keberkesanan Kurikulum Mata 

Pelajaran Pendidikan Islam bagi menghadapi cabaran masa kini (2018) menunjukkan 

49.6% guru Pendidikan Islam tidak mempunyai latihan mencukupi bagi 

mengintegrasikan kaedah-kaedah PdP dalam KBAT. Tambahan pula aspek pentaksiran 
meliputi pembinaan soalan KBAT juga bermasalah kerana kurang latihan dan 

pendedahan semasa latihan perguruan dan juga dalam perkhidmatan. Malah Laporan 

Jemaah Nazir dan Jaminan Kualiti (JNJK) (2016) menunjukkan bahawa keupayaan dan 

tahap guru menerapkan KBAT berada pada tahap lemah iaitu 34.87% dan hanya 29.21 

% sahaja dengan menggunakan penyoalan untuk menggalakkan pemikiran jelas 

menggambarkan guru belum menguasai KBAT.  

Lantaran itu, beberapa kajian telah dijalankan bagi melihat keupayaan guru dari segi 

pengetahuan, kesediaan dan amalan penerapan kemahiran berfikir dalam pengajaran 

bagi beberapa mata pelajaran termasuklah mata pelajaran Pendidikan Islam seperti 

kajian Rosnani (2003), Supramani (2006), Sivamugam (2006), Zainudin bin Hassan, 

Hamdan bin Said, Jamilah bt. Omar (2006), Nora (2009), Saad, Noor Shah,  
Sukiman  (2012), Rosma (2013), Mohammad Norsham (2014), Nor Azah dan Shamsiah 

(2014) dan Laporan Kajian Keberkesanan Kurikulum Mata Pelajaran Pendidikan Islam 

bagi Menghadapi Cabaran Masa Kini (2018). Keseluruhan dapatan kajian melaporkan 

bahawa tahap pengetahuan, kesediaan dan amalan penerapan kemahiran berfikir dalam 

kalangan guru khususnya guru Pendidikan Islam masih kurang mengaplikasikan KBAT.  

Tambahan pula, Jemaah Nazir dan Jaminan Kualiti (2016) melaporkan bahawa masih 

kurang (23% - 54%) guru terlibat dalam pengajaran dan pembelajaran yang menerapkan 

kemahiran berfikir. Kajian Kamarul Azmi Jasmi (2010) terhadap Guru Cemerlang 

Pendidikan Islam (GCPI) mendapati mereka kurang mengaplikasikan kaedah pengajaran 

yang dapat meningkatkan pemikiran kreatif dan merangsang pemikiran aras tinggi 

pelajar. Kajian menunjukkan kesediaan dan amalan pengajaran atau penerapan 

kemahiran berfikir dalam kalangan guru masih kurang memuaskan ( Ajmain et al 2018; 
Mohd Norsham, 2014; Norliyen Ahmad, 2006; Rajendran, 2001). Beberapa isu yang 

menjadi permasalahan iaitu kelemahan dan kekurangan pelaksanaan pengajaran 

berasaskan KBAT dalam kalangan guru juga belum sepenuhnya ditangani. Guru yang 

didapati kurang berpengetahuan tentang pentaksiran KBAT juga menyebabkan mereka 

kurang mahir dalam pembinaan dan penilaian item yang menguji KBAT (Rajendran, 

2000; Afinde Othman, 2016) 

Kajian Asmahani (2015) pula melaporkan bahawa pelaksanaan KBAT dalam pengajaran 

Pendidikan Islam di sekolah menengah di sekitar SMK Putrajaya menunjukkan bahawa 

tahap pelaksanaan pengajaran KBAT menunjukkan nilai min = 3.57 dan sp = 0.238 

dengan tahap sederhana. Kajian beliau jelas menunjukkan bahawa penguasaan 

kemahiran berfikir  dalam kalangan guru khususnya pengkhususan Pendidikan Islam 

menunjukkan masih belum mencukupi dan berada di tahap sederhana. 

Pencetus kajian kedua, keperluan amalan pengajaran dalam latihan mengajar guru 

praperkhidmatan yang mengaplikasikan kemahiran berfikir. Tahap KBAT dalam 

pengajaran kalangan guru pelatih semasa jalani praktikum yang dikaji secara 
keseluruhannya adalah pada tahap sederhana iaitu min 28.33 (Nor’ Azah dan Shamsiah, 

2014). Manakala aras penyoalan guru pelatih yang rendah ( Afandi, et al. 2019; Seman, 

2014). Tambahan pula kajian Syed Ismail (2014) pula melaporkan segelintir amalan 

guru pelatih yang menggunakan KBAT dalam pengajaran semasa menjalani praktikum 

Fasa II. Dapatan kajian itu hanya terdapat sebanyak 55 responden (31.1%) siswa guru 

jurusan Reka bentuk Teknologi (RBT) berpendapat bahawa mereka kerap menggunakan 

elemen KBAT dalam pengajaran semasa menjalani praktikum Fasa II. Sementara itu 

,122 orang (68.9%) lagi berpendapat bahawa mereka amat jarang menggunakan elemen 

KBAT dalam pengajaran. Dapatan kajian Ramesh Rao, Assunta Carolina, Munirah dan 

Zahiah (2014) menunjukkan bahawa penggunaan elemen KBAT dalam kalangan siswa 

guru adalah kurang diaplikasi dalam sesi pengajaran. Mereka didapati kurang 

mengaplikasikan teknik penyoalan aras tinggi iaitu didapati sebanyak 30% masih berada 
pada skor memuaskan dan ke bawah ( Catherine, 2015;  Ismail, et al, 2010). Manakala 

teknik penyoalan yang digunakan oleh guru di dalam bilik darjah hanyalah berbentuk 

soalan aras rendah dan kurang mengaplikasikan KBAT dengan mencabar pemikiran 

kreatif dan kritis murid. Oleh itu, pengkaji ingin meninjau pelaksanaan kemahiran 

berfikir aras tinggi tersebut dalam kalangan guru praperkhidmatan tersebut. Ini selari 

dengan kajian Nor’ Azah dan Shamsiah (2014) menunjukkan tahap KBAT dalam 

pengajaran kalangan guru praperkhidmatan semasa jalani praktikum yang dikaji secara 

keseluruhannya adalah pada tahap sederhana (Min = 28.33). Justeru itu, isu ini 

diperkukuhkan lagi dengan pengkajian Wan Ahmad Wan Ismail (2016) yang 

menyatakan bahawa antara faktor yang menyebabkan kurangnya pelaksanaan kemahiran 

berfikir aras tinggi (KBAT) dalam bilik darjah ialah faktor pengetahuan, kemahiran dan 

sikap guru.  

Pencetus ketiga pula menyatakan bahawa disposisi guru praperkhidmatan terutama 

pemikiran kritikal yang bersumberkan kepekaan, kecenderungan dan keupayaan 

berkaitan KBAT kurang dititikberatkan dalam memenuhi profesionalisme keguruan. 

Sikap dan komitmen guru mempelbagaikan kaedah dan teknik pengajaran di samping 

rangsangan minda yang relevan sesuai keperluan situasi PdP. Walaupun guru 

praperkhidmatan dibekalkan dengan ilmu pedagogi dan pengetahuan kandungan yang 

dipelajari, situasi yang paling sukar dihadapi oleh guru siswa ketika mengaitkan teori 

dengan realiti yang dihadapi di dalam kelas ( Shuhua An 2020; Ana María Villegas, 

2007; Sarem Ozdemir & Ahmet Guneyli, 2008). Saranan Wong Yeou Min, Mohd. 

Hassan Abdullah, Rosnidar Mansor (2014) menyatakan bimbingan klinikal ketika 
praktikum untuk guru praperkhidmatan sewajarnya diupayakan dan ditambahbaik untuk 

meningkatkan disposisi pemikiran kritikal guru.  

Kajian berkaitan kesediaan guru juga telah dijalankan oleh W. A. Wan Ismail et al (2016) 

mendapati bahawa tahap kesediaan pengetahuan dan kemahiran guru Pendidikan 

terhadap penerapan kemahiran berfikir aras tinggi (KBAT) dalam pengajaran dan 

pembelajaran Pendidikan Islam pada tahap tinggi. Begitu juga kajian Firdaus et al (2017) 

menunjukkan bahawa pelajar menunjukkan sikap positif dan sentiasa bersedia terhadap 
pelaksanaan KBAT bagi salah satu kursus Pendidikan Islam di IPG Kampus Ilmu Khas. 

Namun kajian Rajendran (2001) pula membincangkan bahawa kesediaan guru dalam 

mengendalikan proses pengajaran dan pembelajaran bergantung pada beberapa aspek. 

Antaranya ialah ilmu pengetahuan tentang mata pelajaran yang diajar, kemahiran untuk 

menyampaikan kandungan mata pelajaran tersebut dan sikap yang sesuai yang perlu 

dimiliki untuk mengajar kemahiran berfikir dalam sesuatu mata pelajaran. 

Selain itu, aras pemprosesan kognitif yang lebih tinggi semasa penulisan refleksi ataupun 

pelaksanaan kerja kursus agar guru pelatih mampu mengeluarkan bentuk pemikiran yang 

kreatif dan kritis. Namun, dapatan analisis dokumen yang dijalankan terhadap 

pencapaian kerja kursus mereka yang sedang mengikuti kursus di IPG Kampus Dato’ 

Razali Ismail, didapati 60% daripada mereka sukar menyelesaikan masalah berkaitan 

aspek pentaksiran (30%) soalan kemahiran berfikir aras tinggi (Pajuzi Awang, Norazah 

Mohd Nordin, Mohamad Siri Muslimin, 2016).  

Di samping faktor tersebut, kajian yang dijalankan oleh Manogaran (2001) ke atas 10 

orang guru pelatih Institut Pendidikan Guru Batu Lintang, Sarawak mendapati kesemua 

guru pelatih berupaya melaksanakan penulisan jurnal refleksi pada tahap pertama 

amalan refleksi yang dikemukakan oleh Hatton dan Smith (1995). Manakala hanya 70 

peratus guru pelatih yang berupaya mempamerkan penulisan jurnal pada tahap kedua 

amalan refleksi Hatton dan Smith (1995). Namun tidak seorang pun guru pelatih yang 

menyertai kajian tersebut berjaya mencapai tahap penulisan refleksi kritikal. Raudhah 

(2015) pula mendapati guru-guru tidak mampu memberi refleksi kritikal dan penulisan 

refleksi dalam jurnal mereka dilakukan secara tidak berstruktur. Selain penulisan 

reflektif, sekurang-kurangnya 80% daripada tugasan harus mempunyai unsur KBAT 

(IPGM, 2014).  

Strategi utama yang diperlukan sepanjang pengajian di Institut Pendidikan Guru (IPG) 

adalah memberikan tumpuan kepada aplikasi KBAT dalam proses pengajaran dan 

pembelajaran berasaskan KBAT (Mohamad Nurul Azmi Mat Nor & Nurzatulshima 

Kamarudin, 2016). Beberapa kepincangan yang wujud dalam kalangan guru dari segi 

disposisi pemikiran mereka adalah dari segi pemikiran reflektif dan metakognitif 

terhadap pengajaran dan pembelajaran. (Gurudeo Anand Tularam & Kees Hulsman, 

2013; Khairul, 2014). Oleh itu perubahan yang bakal berlaku sekolah akan lebih 

mencabar dan pelbagai komitmen pengajaran dan iklim dan budaya sekolah yang lebih 

kritikal dan ini memerlukan guru bertindak lebih profesional.  

Justeru, pihak guru perlu dibekalkan dengan kemahiran dan pengetahuan yang mantap 

dan mencukupi berkaitan pengajaran kemahiran berfikir (Jaganathan, 2017). Zamri dan 
Norazah Lim (2011) merumuskan bahawa keupayaan seorang guru yang mengajar 

secara berkesan bergantung kepada pengalaman, pengetahuan isi kandungan dan 

kemahiran pedagogi. Penelitian yang kritikal terhadap guru praperekhidmatan dalam 

proses latihan dan pembangunan mereka wajar dikemaskinikan agar bersedia dengan 

persekitaran pembelajaran yang baharu dan  kompleks selari transformasi pendidikan 

dengan masyarakat abad ke 21.  

1.4 Objektif Kajian 

Pengkajian KBAT bertujuan meneroka aspek pengetahuan dan disposisi guru serta 

pelaksanaan penerapan kemahiran berfikir aras tinggi dalam pengajaran Pendidikan 

Islam dikalangan guru praperkhidmatan. Secara khusus pula merujuk beberapa objektif 
yang dikemukakan iaitu : 

 

1. Meneroka aspek pengetahuan konseptual dan prosedural guru 

praperkhidmatan dalam menerapkan Kemahiran Berfikir Aras Tinggi (KBAT)  

2. Meneroka disposisi pemikiran kalangan guru praperkhidmatan Pendidikan 

Islam 

3. Menganalisis pelaksanaan penerapan kemahiran Berfikir Aras Tinggi (KBAT) 

dalam pengajaran guru praperkhidmatan Pendidikan Islam  

 

 

1.5 Persoalan Kajian 

Berdasarkan objektif yang dinyatakan di atas, soalan-soalan kajian (SK) ini disusun 

untuk mendapatkan maklumat yang diperlukan berhubung ciri-ciri pelaksanaan 

kemahiran berfikir aras tinggi dalam pengajaran guru praperkhidmatan Pendidikan 

Islam, iaitu: 
 

SK1 Apakah pengetahuan konseptual dan prosedural yang dikuasai oleh guru 

praperkhidmatan Pendidikan Islam dalam menerapkan Kemahiran Berfikir Aras Tinggi 

dalam pengajaran? 

SK2 Apakah disposisi pemikiran kalangan guru praperkhidmatan Pendidikan Islam 

dalam menerapkan Kemahiran Berfikir Aras Tinggi? 

SK3 Bagaimanakah perancangan dan pelaksanaan proses penerapan Kemahiran Berfikir 

Aras Tinggi dalam pengajaran guru praperkhidmatan Pendidikan Islam? 

SK4 Apakah refleksi guru praperkhidmatan terhadap proses penerapan Kemahiran 

Berfikir Aras Tinggi dalam pengajaran Pendidikan Islam? 

 

 

1.6 Skop dan Batasan Kajian  

Pengkajian ini tertumpu kepada semua guru atau  pelajar Program Ijazah Sarjana Muda 

Pendidikan (PISMP) di Institut Pendidikan Guru Malaysia (IPGM) yang terdiri daripada 

dua puluh tujuh buah kampus. Pengkaji mengehadkan peserta kajian yang opsyen 

Pendidikan Islam sahaja yang berada di salah satu Institusi Pendidikan Guru iaitu 

Kampus Pendidikan Islam sebagaimana objektif kajian dan menjawab persoalan kajian 

yang telah ditetapkan. Kajian ini menggunakan reka bentuk kajian kes yang melibatkan 

hanya tujuh Guru Praperkhidmatan (GPP). 

Kajian ini melihat aspek pengetahuan guru praperkhidmatan kursus Pendidikan Islam 

dalam menerapkan kemahiran berfikir dalam pengajaran dan pembelajaran. Fokus kajian 

ini melibatkan aspek pengetahuan konseptual dan pengetahuan prosedural serta disposisi 

pemikiran GPP. Guru Praperkhidmatan yang dipilih hanya dari jurusan bidang 

pengkhususan Pendidikan Islam yang disokong oleh pensyarah yang terpilih seramai 5 

orang. Oleh itu, kajian ini tidak mengkaji penglibatan murid dan pihak lain dalam 

mengikuti pelaksanaan KBAT dalam PdP tersebut. 

1.7 Kepentingan Kajian  

Kajian ini memberi fokus kepada tiga aspek kepentingan. Pertama, sumbangan kepada 

teori, iaitu penambahbaikan terhadap teori kognitif sedia ada seperti Teori kognitif 

Gagne yang cuba diketengahkan dengan bersama teori Malakah Ibn Khaldun yang 

meliputi kesedaran beberapa deria pendengaran, penglihatan dan gerak hati (intuitif) dan 

sebagainya. Pengkaji berusaha mengharmonikan beberapa elemen dalam teori kognitif 

dengan konsep tadabbur dan sebagainya agar proses penerapan pemikiran yang kreatif, 

kritis dan inovatif seseorang guru dapat menghasilkan perspektif yang luas.  

Kedua, kajian penerapan KBAT dalam pengajaran yang sedia ada pula banyak yang 

meneliti dan mengkaji sebilangan mata pelajaran tertentu, penyebatian aplikasi dan 

bahan bantu mengajar , bentuk serta amalan pengajaran guru dalam perkhidmatan. 

Namun kajian ini yang memfokuskan polisi, dasar, beberapa panduan yang boleh 

memartabatkan elemen pemikiran kritikal, disposisi dan kecenderungan guru dalam 

proses penerapan kemahiran berfikir khususnya KBAT dalam pengajaran guru 

pendidikan Islam masih belum dilakukan pengkajian secara intensif. Pengkajian 

terhadap pengetahuan guru praperkhidmatan ini mampu menghasilkan dan menerbitkan 

beberapa cadangan dan prosedur operasi dalam sesi penyeliaan dan bimbingan latihan 

mengajar. Proses penerapan KBAT banyak melibatkan penglibatan GPP dalam 

melaksanakan tugasan profesionalisme ini. 

Usaha memperkasakan keupayaan guru melalui pembaharuan polisi ini mampu 
mengembangkan pemikiran murid dalam subjek pendidikan Islam menjadi pemangkin 

ke arah pembelajaran yang mendalam dan bermakna. Peranan guru sebagai mualim, 

mudaris, muaddib, mursyid dan murabbi mampu mempengaruhi pembelajaran murid. 

Guru-guru Pendidikan Islam seharusnya berusaha meningkatkan kemahiran berfikir dan 

seterusnya dapat meningkatkan pemahaman pelajar terhadap pelajaran agar menjadi 

bekalan kepada pelajar dalam menghadapi kehidupan sehariannya.  

Ketiga, sumbangan pengkajian ini juga berfokus terhadap amalan pengajaran dan 

pembelajaran guru khusus Guru Pendidikan Islam  wajar dijadikan penggerak untuk 

merealisasikan pelbagai transformasi amalan baharu dalam sistem pendidikan guru. 

Kajian ini berupaya menangani dan menambahbaik masalah kualiti guru 

praperkhidmatan yang akan berkhidmat dalam perkhidmatan, malah mampu 
memartabatkan keguruan yang beretika dan menghasilkan amalan pengajaran yang 

terbaik. Matlamat yang digariskan oleh Kementerian Pendidikan Malaysia (KPM) 

melalui Institut Pendidikan Guru bagi menghasilkan keperibadian guru yang unggul dan 

cemerlang. Seterusnya mampu menterjemahkan pelbagai tahap kemenjadian murid yang 

dapat menjadi impak siginifikan ke arah keberhasilan murid. 

Inisiatif Guru Pendidikan Islam (GPI) yang sedia ada perlu bersedia untuk berubah, 

melaksanakan tugas daripada cara biasa kepada extra ordinary, berdaya tahan, futuristik 

dan berfikiran aras tinggi. GPI juga berperanan membentuk murid agar berkemahiran 

menyelesaikan masalah, berkeupayaan mencipta peluang baharu, mempunyai daya 

tahan dan kebolehan untuk berhadapan dengan persekitaran global yang dinamik.  

Tambahan pula kajian bakal memberi ruang untuk menambah baik persekitaran latihan 

dan melaksanakan program yang komprehensif. Seterusnya mampu melahirkan guru 
yang terlatih dan berkesan supaya akan memberikan impak positif hasil pembelajaran di 

sekolah di masa akan datang. Jelas pelaksanaan KBAT kelak menjadi asas yang mantap 

untuk membangunkan kemahiran profesionalisme keguruan mampu menonjolkan guru 

praperkhidmatan adalah profesion yang versatile dan kompetitif.  

Di samping itu juga para pensyarah akan lebih menumpukan kepada strategi penguasaan 

pedagogi seperti New Pedagogy Deep Learning (NPDL) yang terkini bagi 

mengoptimumkan pengajaran berasaskan KBAT. Selain itu mereka akan merancang 

keperluan pengajaran yang berkesan dan berkualiti dalam menyampaikan pembangunan 

perkhidmatan profesional dan kompetensi kepada guru praperkhidmatan di seluruh 

Institusi Pendidikan Guru. Di samping itu, dapatan kajian ini diharapkan mampu 

menambahbaik aras Standard 3.2 iaitu berkaitan dengan pelaksanaan kemahiran 

pengajaran dan pembelajaran.  

1.8 Definisi Operasional 

Beberapa istilah penting yang digunakan dalam kajian ini dijelaskan seperti berikut: 

1.8.1 Pengetahuan Konseptual 

Pengetahuan konseptual merupakan pengetahuan fakta dan kandungan yang merujuk 

kepada konsep, ciri, prinsip dan peristiwa dan dapat menggambarkan secara mental. 
Definisi yang diberikan oleh Hiebert dan Lefevre (1986) sebagai asas utama. Mereka 

mendefinisikan pengetahuan konseptual sebagai pengetahuan yang mempunyai 

rangkaian perkaitan atau perhubungan dengan pelbagai maklumat. Pengetahuan 

konseptual menjadi dasar kepada struktur sesuatu perkara yang dihubungkaitkan dengan 

rangkaian idea seterusnya mampu menerangkan dan memberi makna kepada prosedur 

yang digunakan. Dalam konteks kajian ini, pengetahuan konseptual yang dimaksudkan 

ialah pengetahuan kandungan (content knowledge) standard kurikulum Pendidikan Islam 
yang mengandungi elemen KBAT. Ia termasuklah ilmu berkaitan KBAT seperti teori, 

matlamat dan ciri berkaitan KBAT dan pengetahuan aspek pedagogi berunsurkan KBAT 

yang mampu diaplikasikan mengikut kesesuaian dalam PdP mata pelajaran Pendidikan 

Islam.  

1.8.2 Pengetahuan Prosedural 

Pengetahuan prosedural bermakna mengetahui kaedah memanipulasi keadaan tertentu 

atau teknik untuk melaksanakan tugas (Rittle-Johnson & Schneider, 2015). Kashan 

(2014) pula menjelaskan pengetahuan prosedural merupakan keupayaan individu 

menyelesaikan masalah dengan menggunakan prosedur dan peraturan berkaitan disiplin 

tertentu. Dalam konteks kajian ini, pengetahuan prosedural yang dimaksudkan adalah 

aplikasi kaedah PdP, ciri-ciri, kemahiran, kebolehan serta kecekapan guru untuk 

menjalankan aktiviti PdP berunsurkan KBAT. Ia termasuklah pengetahuan aplikasi 

praktikal untuk melaksanakan KBAT serta teknik aplikasi bahan rujukan berunsurkan 

KBAT. 

1.8.3 Disposisi  

Disposisi merupakan kecenderungan, sikap, keinginan dan kemahuan yang tinggi dan 

kesungguhan individu untuk bertindak dengan cara tertentu (Honderich 1995, Khairul, 

2012). Dalam bidang pendidikan perguruan, disposisi disifatkan sebagai satu 

perwatakan atau kualiti daripada konsep integriti yang diharapkan dalam diri seseorang 
guru (Weiner & Cohen, 2003). Kualiti guru yang diharapkan meliputi personaliti, sikap, 

kepercayaan, persepsi seseorang guru dalam pengajaran dan pembelajaran terutamanya 

yang berpusatkan murid (Savin-Baden, 2014). Menurut Flowers (2006) disposisi 

dikategorikan mengikut tiga kategori: profesionalisme, kualiti pengajaran, dan hubungan 

dengan orang lain. Hillman S. J., Rothermel, D. & Scarano, G. H (2006) pula 

menamakan lima bidang tumpuan iaitu: tanggungjawab untuk pembelajaran, kemahiran 

interpersonal dan kerjasama, profesionalisme, kemahiran komunikasi, dan kemahiran 

berfikir aras tinggi. Tujuan kajian ini, pengkaji meneroka disposisi guru 

praperkhidmatan dalam pelaksanaan pengajaran yang berkaitan KBAT. Kualiti 

pengajaran guru memerlukan makna disposisi yang lebih luas dan bersifat pragmatik.  

1.8.3.1 Disposisi Pemikiran 

Disposisi pemikiran bermaksud kecenderungan dan motivasi dalaman (intrinsik) yang 

ditunjukkan oleh seseorang individu dalam menghadapi sesuatu situasi (Salsali, Tajvidi 

dan Ghiyasvandian, 2013). Menurut Ghadi, Bakar, Njie (2015) dilihat sebagai sikap 

terhadap pemikiran yang merangkumi kesediaan, motivasi, kecenderungan, niat untuk 

terlibat dalam proses pemikiran penyelesaian masalah dan membuat keputusan. 

Manakala Tishman (1995) pula dalam artikelnya bertajuk Thinking Dispositions and 

Museum Learning menyatakan disposisi pemikiran dapat dibahagikan kepada tujuh iaitu 

berpengetahuan luas dan mencabar, meneroka dan mencari penyelesaian masalah, 
membina pemahaman jelas, membentuk pelan pemikiran strategik, bersikap intelektual, 

membuat rasionalisasi dan memiliki unsur metakognitif. Dalam kajian ini, disposisi 

pemikiran dimaksudkan adalah kecenderungan, sikap, sensitiviti dan keupayaan 

berkaitan pemikiran yang dibudayakan dan mampu dihayati oleh guru dalam 

penyampaian pengajaran dan pembelajaran Pendidikan Islam. 

1.8.4 Guru Praperkhidmatan 

Guru praperkhidmatan merujuk kepada pelajar atau guru pelatih yang masih menuntut 

program Ijazah Sarjana Muda Perguruan (PISMP). Latihan perguruan dan pembelajaran 

mereka sebagai satu tanggungjawab dan akauntabiliti yang sama seperti di pusat 

pengajian tinggi dan menerapkan budaya dan persekitaran persekolahan. Justeru mereka 

dilihat sebagai kumpulan guru praperkhidmatan yang mampu menerima tugasan dan 

arahan mengendalikan pelbagai aktiviti atau program yang tertakluk di bawah 

Kementerian Pendidikan, Institut Pendidikan Guru Malaysia di kampus masing-masing. 

Mereka juga diberikan ilmu dan pengalaman yang sangat berguna daripada tenaga 

akademik dan ko-kurikulum yang sangat berpengalaman. 

Guru praperkhidmatan merupakan sasaran kajian yang terbaik untuk melihat proses 

didik guru yang menjadi modal penting dalam membentuk nilai keperibadian guru. 

Kecenderungan pada peringkat awal pendidikan keguruan ini adalah asas yang penting. 

Pemilihan sebagai peserta kajian yang mampu mencernakan pelbagai bidang pengkajian 

yang lebih terarah dalam penjanaan elemen KBAT yang dirangka oleh Kementerian 

Pendidikan Malaysia. 

Kajian ini juga memfokuskan kepada sebahagian kumpulan kohort pelajar 

pengkhususan Pendidikan Islam yang sedang dalam sesi pengajian semester 7 dan 8 di 

Institut Pendidikan Guru Malaysia.  

1.8.5 Penerapan 

Merriam Webster Dictionary (2019) mentakrifkan penerapan sebagai perihal perbuatan 

menerapkan, mengenakan, penyebatian atau perbuatan mempraktikkan. Kebanyakan 

kajian lepas lebih berfokus kepada penerapan nilai terutamanya nilai moral atau spiritual 

dalam Pengajaran dan Pembelajaran. Dalam konteks kajian ini, penerapan bermaksud 

penyerapan kemahiran berfikir aras tinggi dalam Pengajaran dan Pembelajaran 

Pendidikan Islam. Penerapan KBAT dalam kajian ini menggunakan lima peringkat 
penerapan kemahiran berfikir yang telah digariskan dalam Buku Panduan Kemahiran 

Berfikir oleh Bahagian Pembangunan Kurikulum (BPK), KPM (2014) 

1.8.6 Kemahiran Berfikir  

Menurut (Faragher & Huijser 2014; Puchta, 2011 dan Brookhart, 2010) kemahiran 

berfikir ialah keupayaan memindahkan kemahiran yang sudah dipelajari kepada situasi 

yang baharu. Ia terdiri daripada kemahiran berfikir kritikal, kreatif dan inovatif dan 

kemahiran menyelesaikan masalah dan kemahiran membuat keputusan (Onosko, 1989; 

Yildrim, 1994a; Howarth, 1996, Rosnani & Suhaila, 2003, Rajendran, 2017).  

1.8.6.1 Kemahiran Berfikir Aras Tinggi 

Kemahiran Berfikir Aras Tinggi (KBAT) pula merupakan gabungan pemikiran kritis, 

kreatif dan logikal. Gabungan elemen ini mampu menyelesaikan masalah kehidupan 

dengan menghubungkaitkan idea baharu dalam konteks bukan rutin. Menurut Plan 

(2014), kemahiran berfikir aras tinggi penting dalam proses meningkatkan keupayaan 

menyelesaikan masalah secara kritikal dan kreatif serta berupaya membuat rasionalisasi 

terhadap sesuatu keputusan. Shukla (2016) pula menegaskan bahawa pemikiran yang 

dihasilkan berpunca daripada situasi keraguan atau masalah tertimbul.  

Kemahiran berfikir aras tinggi juga merupakan keupayaan seseorang individu 

memindahkan maklumat mengikut situasi untuk menyelesaikan masalah (Faragher & 

Huijser, 2014; Abu Bakar, 2013; Bakar, 2013; Richland, 2015). Dalam erti kata lain, 

KBAT ialah keupayaan mengaplikasikan pengetahuan, kemahiran dan nilai dalam 

membuat penaakulan dan refleksi bagi menyelesaikan masalah, membuat keputusan, 

berinovasi dan berupaya mencipta sesuatu solusi atau penyelesaian. KBAT yang 

dimaksudkan dalam elemen kurikulum ini berdasarkan empat aras tertinggi dari 

Taksonomi Pembelajaran Bloom versi semakan Anderson (2001) iaitu aras aplikasi, 

analisis, menilai dan mencipta (Kementerian Pendidikan Malaysia, 2012). 

1.9 Rumusan  

Berdasarkan perincian maklumat bermula dari latar belakang kajian dan pernyataan 

masalah, pengkaji mendapati kajian berkaitan pengetahuan dan disposisi pemikiran guru 

praperkhidmatan ini merupakan elemen utama dalam kajian ini. Maka kajian ini 

merupakan usaha pengkajian yang sesuai mengikut keperluan semasa. Berdasarkan 
sampel dari kalangan Guru Praperkhidmatan yang telah dipilih pasti akan memberi input 

bermakna berkaitan KBAT. Justeru, aspirasi yang dihasratkan melalui Pelan 

Pembangunan Pendidikan Malaysia (PPPM) dapat dipastikan mempunyai hala tuju yang 

jelas dan berada di landasan yang betul. Segala input dan penemuan yang diperolehi dari 

kajian ini akan membantu warga guru Pendidikan Islam secara khususnya meningkatkan 

kualiti pengajaran dan pembelajaran demi memenuhi hasrat KPM bagi melahirkan murid 

yang kreatif, kritis dan inovatif serta mampu menguasai pelbagai kemahiran abad ke 21. 

